Projekti i Kadastrit të Pronës së Paluajtshme dhe Infrastrukturës Gjeohapësinore të Kosovës (REGIP)

Termat e Referencës për 

                                                 Dy (2) Konsulentë Ligjorë
(Numri Ref i Kontratës: REGIP XK-KCA-388660-CS-INDV)

Qeveria e Kosovës (QK) ka marrë një Kredi nga Shoqata Ndërkombëtare për Zhvillim (IDA) në vlerë prej 14.60 milion dollarë amerikan për të financuar Projektin e Kadastrit të Pronës së Paluajtshme & Infrastrukturës Gjeohapësinore, që pritet të zbatohet brenda një periudhe pesëvjeçare. Projekti i propozuar synon të ndihmojë Qeverinë e Kosovës që të rrisë transparencën dhe cilësinë e administrimit të tokës dhe të dhënave dhe shërbimeve gjeohapësinore. Agjencia Kadastrale e Kosovës (AKK) është agjencia zbatuese për projektin REGIP, brenda së cilës do të krijohet Njësia për Implementimin e Projektit (NjIP). NjIP do të ketë personel të përbërë nga Udhëheqësi i NjIP-it, Specialisti i Prokurimit, Specialisti i Menaxhimit Financiar, Specialist i Komunikimit dhe Marrëdhënieve me Publikun dhe personel tjetër teknik, si eksperti i GIS/Kadastrit, etj. NjIP do të jetë përgjegjëse për zbatimin e përditshëm të Projektit dhe për ofrimin e mbikëqyrjes teknike specifike të aktiviteteve të Projektit. NjIP do të jetë përgjegjëse për të gjitha aspektet e besueshmërisë, siç janë prokurimi, menaxhimi financiar, monitorimi dhe vlerësimi, dhe masat mbrojtëse sipas Projektit.

NjIP është në kërkim të dy Konsulentëve Ligjor për të ndihmuar Departamentin Ligjor të AKK-së për çështjet ligjore që kanë të bëjnë me projektin. 

Përshkrimi i detyrave të punës

Funksionet dhe përgjegjësitë e Konsulentëve Ligjorë do të jenë si në vijim: 

· Mbështet Departamentin Ligjor të AKK-së në trajtimin e ankesave si organ i shkallës së parë për 3 komunat veriore, si dhe ankesat në procedurë administrative si organ i shkallës së dytë;

· Merr pjesë në grupet punuese për hartimin e akteve ligjore dhe nënligjore;

· Përfaqëson Agjencinë Kadastrale në punë dhe takime të tjera me institucionet tjera;

· Merr pjesë në Komisionin ose nënkomisionin për Rindërtimin e Kadastrit;

· Merr pjesë aktive gjatë gjithë procesit të realizimit të projektit të Rindërtimit të Kadastrit;  

· Përgatit dhe merr pjesë në përgatitjen e TeR-ve, merr pjesë në komisionet vlerësuese dhe aktivitete të tjera në AKK; 

· Përgatit informacione dhe raporte për Drejtorin Ekzekutiv të AKK-së dhe Udhëheqësin e NjIP-it sipas kërkesës së tyre;

· Detyra të tjera të veçanta caktohen Departamenti Ligjor ose Zyra Ekzekutive e Agjencisë Kadastrale të Kosovës.


Konsulentët Ligjor
Kualifikimet

1. Diplomë universitare në juridik.
2. Së paku tre (3) vite përvojë profesionale përkatëse në të drejtën e pasurive të paluajtshme, pas diplomimit.
3. Njohuri të mira të ligjeve në fuqi në Republikën e Kosovës për regjistrimin e të drejtave pronësore dhe kadastrin.
4. Aftësi të shkëlqyera hartuese, analitike, komunikuese, koordinuese dhe ndërpersonale.
5. Njohja e gjuhës serbe është përparësi.
6. Preferohet njohja e mirë e gjuhës angleze.
7. Njohuri të shkëlqyera të aplikacioneve kompjuterike (Word, Excel, Access).
Njohuritë, shkathtësitë dhe aftësitë e kërkuara:

Njohuri për: 
· Ligjet, politikat, procedurat dhe funksionet e Sektorit Kadastral në Kosovë
· Ligjet, rregullat dhe rregulloret që lidhen me çështjet pronësore
· Softuerin për bazën e të dhënave dhe përpunimin e tekstit
· Metodat dhe procedurat moderne të zyrës.


Aftësi për: 

· Punë të pavarur me mbikëqyrje minimale
· Të qenë në gjendje të praktikojë ligjet pronësore
· [bookmark: _GoBack]Hartimin e dokumenteve teknike të shkruara, me mendime të organizuara qartë duke përdorur ndërtimin e duhur të fjalive, shenjat pikësimit dhe gramatikën. 
· Punë dhe raportim në bashkëpunim me Drejtorin Ekzekutiv të AKK-së, Drejtorin e Departamentit Ligjor të AKK-së dhe Udhëheqësin e NjIP-it.

Periudha e performancës 

Konsulentët Ligjor do të punojë me orar të plotë dhe kohëzgjatja e kontratës pritet të jetë deri në përfundimin e projektit. Kohëzgjatja e kontratës do t’i nënshtrohet performancës së kënaqshme të rënë dakord gjatë vlerësimit zyrtar të planifikuar në fund të çdo viti. Pagesa do të kryhet në bazë të tarifës mujore të rënë dakord në kontratë. Konsulenti pritet të fillojë shërbimet me nënshkrimin e kontratës.
 
Raportimi 

Konsulentët Ligjorë do t’i raportojnë Drejtorit të Departamentit Ligjor të AKK-së dhe do të dorëzojnë raportin mujor të vijueshmërisë në punë për të llogaritur ditët aktuale të punës gjatë muajit kalendarik, që do të miratohet nga udhëheqësi i NjIP-it.

Procesi i përzgjedhjes
Individët me përvojë dhe të kualifikuar do të përzgjidhen sipas dispozitave të Rregulloreve të Prokurimit të Bankës Botërore për Huamarrësit e Financimit të Projekteve Investuese (FPI), korrik 2016, bazuar në thirrjen e hapur për përzgjedhje të Konsulentëve Individual.

Agjencia Kadastrale e Kosovës është e përkushtuar ndaj parimeve të mundësive të barabarta të punësimit dhe po ashtu është e përkushtuar që të marrë vendime për punësim në bazë të meritave. Jemi të përkushtuar të zbatojmë ligjet e shtetit që ofrojnë mundësi të barabarta punësimi, si dhe të gjitha ligjet që kanë të bëjnë me kushtet e punësimit. Agjencia dëshiron të mbajë një mjedis pune pa ngacmime seksuale ose pa diskriminime në bazë të racës, fesë, ngjyrës, origjinës kombëtare, orientimit seksual, aftësive të kufizuara fizike dhe mendore, statusit martesor, moshës ose çdo kushti tjetër të mbrojtur nga ligjet e shtetit.

